KERKIME GJUHESORE, Il

SENAD NEZIRI

NDIKIMI | LEKSIKUT TE SHQIPES NE ZONAT MINORITARE
SLLAVISHTFOLESE NE REGJIONIN E PRIZRENIT

Abstrakt

Nga shumé fusha té gjuhésisé leksiku éshté fushé e cila mé sé shumti ka
I1éné gjurmé ndikimi né té folmet sllave né regjionin e Prizrenit, por edhe
pérgjithésisht né gjuhét sllave jugore. Edhe pse, nga disa, mohohen ndikimet e
shqipes né té folmet sllave ose thuhet se jané té pakta, t& dhénat gé i kemi
regjistruar né terren, por edhe té déshmuara nga gjuhétaré gé jané marré me
kété ndérndikim shqip-sllavisht, flasin ndryshe, né té miré té shqipes si gjuhé
dhénése. Shqipja éshté gjuhé dhénése, sepse né kéto troje flitet me shekuj,
prandaj gjuhét, dialektet ose edhe veté popujt né fginjési ose né bashkéjetesé
me shqipen ishin né pamundési gé mos ta pranojné e pérvetésojné ndonjé fjalé
nga fondi i shqipes. Ndikimi né fushén e leksikut dhe i pranisé sé leksemave
shgipe né kéto té folme, nga koha e lashté e deri né ditét tona, tregon
autoktoniné e shqipes pa marré para sysh se kush dhe me ¢faré gjuhé e varietet
gjuhe jeton né até vend. Kétu pér shqyrtim i kemi marré leksemat qé i
pérshkruajné pjesét e trupit, veshmbathjet e stolité dhe i kemi pérfshiré disa
vargje qé i kemi regjistruar né zonat sllavishtfolése, té cilat té parat i kéndohen
té sapomartuarve, ndérsa vargjet e dyta breshkés, por ¢ka éshté mé interesante
ato kéndohen né gjuhén shgipe edhe pse e folmja sllave (sot boshnjakishtja)
éshté gjuhé e komunikimit. Té gjitha kéto leksemat e regjistruara né kété zoné
i konsiderojmé si té ardhura nga fondi ose tradita shqipe, ku né pérgjithési
jeton popullata e deklaruar si boshnjaci, nashinci, torbeshi, gorani, shopoj,
zhupjani etj., té cilét po ashtu shprehen edhe pér gjuhén e tyre me boshnjagki,
nashinski, torbeshki, goranski, shopski, zhupski. Kéto leksema i kemi
regjistruar né fshatrat minoritaré té Prizrenit (Zhupé, Podgur) ose edhe ku
shumica pretendojné se i pérkasin etnisé minoritare (boshnjake), si né: Lubinje
e Epérme dhe e Poshtme, Jabllanicé, Novosellé, Skorobisht, Lubizhdé,
Pllanjané, Mushnikové, Gérncar, Manastiricé, Nebregoshté etj. Ndrigimi i
kétyre leksemave ka réndési, vleré dhe dobi pér shqipen si gjuhé dhénése dhe
autoktone, po ashtu rezultatet e arritura né kété drejtim sjellin njé pasuri shtesé
pér kérkimet gjuhésore shqipe, sidomos té shqipes si gjuhé dhénése.

Fjalé kyce: gjuha shqipe, interferenca, autoktonia, bilinguizmi, leksiku.

Hyrje
Leksikologjia e gjuhés shqgipe, gé ka si objekt t& vetin fjalén dhe
leksikun e gjuhés soné, ka pérpara shumé detyra me karakter teorik e praktik.
Té tilla detyra né leksikologji i sqaron Thomai®, ku sipas tij, leksikologjia ka
njé fushé studimi mjaft té gjeré, té réndésishme dhe té véshtiré. Ndoshta pér
kété ndikimi i leksikut té shqgipes ndeshet mé shumé népér gjuhé té tjera, né
kété rast né té folmet e dialekteve sllave né rrethin e Prizrenit, se gqé ndeshet
pjesa morfologjike. Njé puné té tillé e pati filluar gjuhétari I. Popovié?, i cili,
si¢ ka pohuar veté, kishte mbledhur rreth 500-600 albanizmash né (ish-)
serbokroatishte, magedonishte e bullgarishte, por shumica e tyre nuk jané
botuar pér shkak té vdekjes sé parakohshme té autorit. Mé pas vijné punimet e
Ajetit, Cabejt, Blakut, Ismajlit, Omarit, Muratit e shumé gjuhétaréve té tjeré
gé do t’1 pérmendim brenda kétij punimi.
1. Déshmi ndikimi té leksikut té shqgipes né emértimin e pjeséve té trupit
bark = bark hera-herés e kemi hasur fjalén né gjithé zonén e té folmeve
sllave té Prizrenit, por si karakteristiké e pérgjithshme pér zonat dygjuhésore né
bashkéjetesé me shqgipen, p.sh.: Is isti bark iljeglje (shg. Nga i njéjti bark dolén).
Njéjté si né shqipen, fjala bark pérdoret pér té treguar fisin e familjen, ndérsa
Cena® e regjistron si fjalé shqipe né té folmet sllave t& Rahovecit.
buza = buzé fjalén e kemi hasur né dy kuptime: buza si organ i trupit —
Ocepaf cela buza na dve (shq. I éshté caré buza né dysh); dhe buza si shprehje
pérbuzése (pjesérisht pérdoret né Zhupé* e pérgjithésisht né territorin e Podgurit®):
E bre buzo jeno za nista nesi (shq. E moj buzé s’je pér asgjé). Lutfiu® pér té folmet
sllave t& Dibrés thoté se asnjé magedon nuk pérdor fjalén usnici, por buzi. Hoxha'
pérve¢ né magedonishten e gjen edhe né bullgarishten dhe e sgaron si e ndikuar
nga fjala shqipe buzé, por e gjen edhe me kuptimin pejorativ, buzast, buzag,

LJani Thomai, Leksikologjia e gjuhés shqipe, Toena, Tirang, 2006, f. 19-20.

’Ivan Popovié, Elementet e gjuhés shgipe né gjuhé té tjera, “Pérparimi”, 1-2,
1957.

*Sabahajdin Cena, Disa elemente t& gjuhés shqipe né té folmen e popullsisé sé
Rahovecit, né GjA, SShF, VII-1977, f. 321-334, IA, Prishting, 1978, f. 325.

* Nga shqiptarét kjo pjesé ose territor emértohet Gryka e Lumbardhit, por
emértimi zyrtar éshté Zhupa.

® Pér kété emértim shih S. Neziri, Prania e toponimisé shgipe né zonén e té
folmeve sllave né regjionin e Prizrenit, né Kumtesat I, nga Konferenca Vjetore e
Shkencés “Java e Shkencés 20137, MAShT — DShT, Prishtiné, 2013, f. 671-676.
®Mojsi Lutfiu, Ndikimi reciprok i gjuhéve sllave dhe i shqgipes né té folunit e
Dibrés, né Pérparimi, 1-2, f. 67-72, Prishtiné, 1962, f. 71.

"Safet Hoxha, Elemente leksikore té shqipes né disa té folme té magedonishtes, né
Buletin shkencor, 2, ILP, f. 37-46, Shkodér, 1984, f. 38.

buzonja. Gjithashtu e gjejné Omari®, Ismajli®, Cena (1978: 327), Skoku®™, ndérsa
Cabej™ e she si metaforé né ligjérimet e zanatcinjve (buza e kazanit — buza ot
kazanot), Mejeri'? e regjistron si fjalé shqipe dhe e hasur edhe né gjuhé té tjera,
ndérsa Jokli*® tenton ta sgarojé etimologjine shqipe t& fjalés buza duke u referuar
né studiues té tjere.

cicka, siska = cické, sisé né formén pérkédhelése fjala éshté hasur né gjithé
territorin e té folmeve sllave té Prizrenit, p.sh.: Pusti toj jagne da iscicka (shq.
Léshoje até qingj té thithé). Siska ne gi pusta mleko (shqg. Gjiri / Sisja nuk i get
qumésht). Murati** pér té folmet sllave magedonase e sjell nga fjala shqipe cicé,
sisé, ndérsa Cabej™ duke iu referuar Mejerit (1891: 513-514) dhe Joklit, fjalén
cicé sé bashku me demunitivin cické e bashkon me fjalén shqipe thithé, thith e me
Sisé.

gujza = gjuri, gjunjé fjalén me trajtén gujze, gujza (sh) e kemi hasur né té
shumtén e rasteve nga personat e moshuar ose mé shumé né zonat rurale
dygjuhésore, p.sh.: Celo vreme som sedaf na gujza (shq. Téré kohén kam ndejtur
né gujza), Mi skapalje gujze od ladno (shq. Mé jané kalbur gujzat nga i ftohti).
Pra, sipas shembujve gé i kemi regjistruar té pérdorur né kété territor té té folmeve
sllave té Prizrenit, fjalén gujza e kemi lidhur me fjalén dialektore té shqipes pér
gjurin gé éshté guni (nj), gujza (sh.), ose pérmes shqipes fjala éshté pérhapur né
kéto té folme sllave.

gunga = gungé njé fjalé e cila gjen njé pérdorim té pérditshém dhe shumé té
dendur né gjithé zonén e té folmeve sllave té Prizrenit, me ané té sé cilés
emértohen vendet ku dallohet njé dalje jashté sé rrafshés ose ndonjé herni e llojeve
té ndryshme né trup, ose si¢ e sgaron Omari (1989: 53), gungé né kurriz nga
shqgipja gungé. Kété fjalé e shtjellon edhe Cabej (I, 1986: 219-220).

gusa = gushé fjala pérdoret né gjithé territorin e t& folmeve sllave té Prizrenit,
p.sh.: Gusa ce ti otkinem (shq. Do t’ta képus gushén), Me stiska za gusa (shq. Mé
shtréngon pér gushé), U gusa nesto ja stiska (shq. Né gushé dicka e shtréngon),

Anila Omari, Ndikime t& gjuhés shqipe né té folmet jugore té serbishtes, né
Studime filologjike, 1, AShRPSSh, IGjL, f. 43-61, Tirang, 1989, f. 54.

’Rexhep Ismajli, Fjalé shgipe né magedonishte, né pérmbledhjen Artikuj mbi
gjuhén shqipe, Rilindja, Prishtiné, 1987, f. 170.

Opetar Skok, Etimologijski rjiecnik Hrvatskoga ili Srpskoga jezika, 1, 1971, f. 246.
Y“Eqrem Cabej, Studime gjuhésore, 11, Rilindja, Prishting, 1986, f. 86.

2Gustav Meyer, Etymologisches W®érterbuch der Albanesischen sprache,
Strassburg, 1891, f. 96, pérkthy-er né shgip nga Anila Omari: Fjalor etimologjik i
gjuhés shqipe, 2007, Botimet Cabej.

*Norbert Jokl, Studie zur albanesischen Etimologie und Wortbildung, Wien,
1911, botuar me pérkthim nga AShAK, 2011, Prishtiné.

Qemal Murati, Elementet e shqipes né gjuhét sllave jugore, IA, Prishting, 1990,
f. 21.

1€, Cabej, Studime gjuhésore, 1, Rilindja, Prishting, 1986, f. 91.

409



SENAD NEZIRI

Ne moZem, stram do gu$a ka da me presece, (shg. Nuk mundem, si té mé kishte
preré marrja deri né fyt). Si ndikim nga shqgipja e jep Murati (1990: 22), ndérsa me
trajtén gafa, si sinonim i fjalés gusha, Cena (1978: 331) e regjistron si ndikim i
shqipes né t& folmet sllave té Rahovecit, njéjté edhe Rexhepagiq®® pér té folmet
sllave té Plavés. Si ojkonim, por né formén pérkédhelése, Gushica (I'ymmma) e
gjejmé né dokumentin e Hilandarit té Dushanit*’ né vitin 1355. Mejeri (1891: 183-
184) e regjistron si fjalé e pérbashkét pér té gjithé gjuhét e Ballkanit, por nuk e
pranon mendimin e Shtrekelit (Arch. slav. Phil. X1l 457) se kjo fjalé buron nga
fjalét sllave.

duks = gjoks fjalé e hasur né gjithé territorin e té folmeve sllave té Prizrenit,
duke pérjashtuar né disa raste kuadrin e ri té shkolluar, p.sh.: Me stiska nesto u
duks (shg. Mé shtréngon dicka né gjoks). Murati (1990: 22) e regjistron pér té
folmet e Kosturit e t& Korgés (Boboshticé) si ndikim nga toskérishtja gjoks.

krah = krah me kuptimin pér té¢ ndihmuar ose punuar né ndonjé puné kur
thuhet Nuk ka krah ndihmese, e kemi hasur né té shumtén e rasteve népér zonat
rurale té zonés sé té folmeve sllave té Prizrenit, sesa né kuptimin e krahut si pjesé
e trupit, p.sh.: Nema koj da mu dade jen krah u rabota (shq. Nuk ka kush t’i japé
ndonjé krah puné) ose né rastin e dyté Mu go otkinaj cef krah (shq. la képuten
komplet krahun). Cena (1978: 329) e ka evidentuar si fjalé shgipe né té folmet
sllave té Rahovecit.

kuriz/s = kurriz fjalén e kemi hasur né disa shprehje: Da go nosim na kuriz
(shg. Ta barti né kurriz), Ti ostana na kuriz (shg. Té mbeti né kurriz), gé jané
fakte se kjo fjalé ka depértuar né kéto té folme pérmes shqipes, pasi qé né gjuhén
burimore vjen me trajtén lat. culus e shq. kurriz. Murati (1990: 22) duke iu
referuar Nastavés dhe Drashanovit e sjell nga trajta shqipe kurriz.

tulj = tul fjalén e kemi hasur né pérdorim né gjithé territorin e té folmeve
sllave té Prizrenit krahas fjalés sllave krtina: Izmerimi jeno pet kila tulj meso (shq.
Matmi nja pesé kilogramé mish tul) etj. Fjalén tul pér té folmet sllave si e ardhur
nga shqipja e shpjegojné Ismajli (1987: 170), Murati (1990: 23), Skoku®®, Blaku*®
etj.

turin = turin fjalén e kemi hasur mé sé shumti né zonat rurale té té folmeve
sllave né Prizren, zakonisht te personat e moshuar. Kjo fjalé pérdoret pér té
treguar pjesén e pérparme té kokés ose mé saktésisht fytyrén, njéjté sikur qé
pérdoret edhe né shqgipen. Né kéto té folme i kemi hasur shprehjet: Qe mu go
sllomim turin (shg. Do t’ia thej turinin), Ne mogu ga mu gledam taj turin (shg.

®Dr. Jashar Rexhepagiqg, Disa elemente té gjuhés shqipe né té folmen e popullsisé
sé Plavés, né GjA, SShF, 1-1971, f. 151-157, 1A, Prishting, 1972, f. 155.
173ac)y9fc6uHe Kocosa, cnomeHHIlM M 3HAMEHUIM cpIckor Hapona, Ilpuspen-
Beorpan, té botuara nga Fakultetet e Bogosllovisé, Prizren — Beograd, 1987, f.
430.

8p_Skok, Etimologijski rjecnik Hrvatskoga ili Srpskoga jezika, |11, 1973, f. 521.
Murat Blaku, Ndikimi i shqipes mbi té folmet serbe t& Kosovés, 1A, Prishting,
2010, f. 220.

Nuk mund t’ia shoh turinin) etj. Kété fjalé e gjen Popovi¢i (SOF XV, f. 524), por
edhe Omari (1989: 58) me trajtén turi, ndérsa Murati (1990: 23) me trajtén
turicka, e cila pérkon me shqgipen dialektore turi, turecké. Mejeri (1891: 508) e
regjistron si fjalé shqgipe né serbishte turin dhe turi né Mal té Zi.

zvrk, zverk = zverk kété fjalé e kemi hasur né pérdorim gati né gjithé zonén
e té folmeve sllave té Prizrenit, por ka zona gé nuk pérdoret. Si mé té theksuar e
kemi hasur kryesisht né zonat dygjuhésore, né bashkéjetesé me shqipen. Omari
(1989: 53) kété trajté e gjen né té folmet jugore té serbishtes dhe trajtat zvrk e
zvrcka 1 sqaron té ardhura nga shqipja (cullufe) zverk. Mejeri (1891: 556) e sgaron
mundésiné e burimit shqip té fjalés dhe pérhapjen e saj né gjuhé té tjera nga
shqipja.
2. Déshmi ndikimi té leksikut té shqgipes né emértimin e veshmbathjeve
dhe stolive

gunja = gunjé fjalén e kemi hasur, sidomos, te pleqté e gjithé zonés té té
folmeve sllave té Prizrenit, p.sh.: Daj da se ogrnem so taja gunja (shq. Afroma até
guné gé té mbéshtjellem). Skoku (1971: 634) e sgaron si njé leksemé ballkanike,
ndérsa Murati (1990: 24-25) e regjistron pér té folmet magedonase dhe si fjalé e
pérfshiré edhe né fjalorét e magedonishtes, por jep té dhéna se kjo fjalé éshté e
mbaré shqipes dhe konsiderohet si ndikim i saj.

pljis = plis fjalén e kemi hasur t& pérdorur pjesérisht né gjithé territorin e té
folmeve sllave té Prizrenit, por mé sé shumti né zonat rurale: Ti sija mlogo ovaj
plis na glava (shg. Shumé té shkélgen ky plis né koké). Skoku® e sjell nga shqipja
pér lloj késuleje prej leshi, kece, té cilén e mbajné shqiptarét, por edhe Omari
(1989: 54) e sjell nga fjala shqipe plis (geleshe), gjithashtu edhe Jokli (1911: 96) e
pérkrah mendimin se fjala plis éshté ndikimi i shgipes dhe e pranon fjalén e
Kristoforidhit plité gé jep kuptimin e shqipes si¢ e shpjegon Ismajli (1987: 170)
nga shqipja plith, plithare.

susta - pulla = susté - pullé té dy fjalét i kemi hasur né gjithé territorin e té
folmeve sllave té Prizrenit, p.sh.: Da mi ge zakopcas ovja suste dobro (shg.
Pérthakomi miré kéto susta), Da mi ge zakopcas ovja pule dobro (shq. Pérthakomi
miré kéto pulla) etj. Pér rastin e paré, shembullin e ndikimit t& shgipes na e jep
Murati (1990: 28), ndérsa pér rastin e dyté shembullin e ndikimit té shqipes na e
jep Rexhepagiq (1972: 154) pér té folmet sllave té Plavés.

teljovnica = tel né ¢do vend ku e kemi hasur fjalén tel e kemi hasur edhe
fjalén telovnica, vetém se kjo mé sé shumti pérdoret pér zbukurimin e nuseve ose
edhe té ndonjé objekti, p.sh.: Sve Zene ni sijaf ot ovja teljovnice (shg. Té gjithé
graté na vizéllojné prej kétyre telave). Mé shumé pér kété fjalé duhet ta shohim
fjalén tel, fjalé té cilén e kemi gjetur né pérdorim masiv né gjithé zonén e té
folmeve sllave té rrethit t& Prizrenit, p.sh.: Okoldisaf kuca sve os bodljiv telj (shq.
E rrethakoi shtépiné me telin dhémbor), Telj mi se otkina a ljeto proadi (shqg. Vera
éshté duke kaluar e teli mé éshté képutur). Murati (1990) kété fjalé e gjen pér té

Pp_Skok, Etimologijski rjecnik Hrvatskoga ili Srpskoga jezika, 1, 1972, f. 684.

folmet e fshehta té serbishtes (po aty, f. 144) dhe pér té folmet e magedonishtes
(po aty, f. 30), Rexhepagiq (1972: 154) pér té folmet sllave té Plavés dhe e sjellin
nga fjala shqipe tel, pasi gé né sllavishten ekziston fjala Zica. Késaj i pérshtatet
edhe fjala teljosna, p.sh.: Se isteljosalje tako da ne mozes da ge razlikujes (shq.
Jang telosur ashtu g€ nuk mund t’i dallosh).

teSa = teshé fjalén té cilén e kemi hasur né gjithé zonén e té folmeve sllave té
Prizrenit, si né té folmet e pérditshme dialektore, ashtu edhe né shkrimet letrare té
bosnishtes né zonén e Prizrenit, p.sh.: Ge sbrala tesa od telj (shg. | mblodhi teshat
nga teli), Donela so sebe sve svoje tesa so imala (shg. | ka marre me vete té gjithé
teshat gé i ka pasur). Murati (1990: 174), duke u bazuar né fjalorin e Skokut, dhe
Omari (1989: 53) e sjellin kété fjalé nga shqipja teshé pasi gé e gjejné né pérdorim
né zonat ku ata kané hulumtuar. Kété fjalé, por e shkruar si teshe pér rroba, e
hasim edhe te Elezovici®*. Te Mejeri (1891: 495) e gjejmé teshé = orendi
shtépiake.

tufa/tufka = tufé fjalén me trajtén tufka e kemi hasur né gjithé territorin e té
folmeve sllave té rrethit té Prizrenit, ndérsa me trajtén tufa pjesérisht né gjithé
zonén: Nekoliko tufke cvece som sbraf (shg. Kam mbledhur disa tufé lule), ndérsa
né zonat dygjuhésore kemi regjistruar edhe Nekoliko tufke lulina som sbraf. Kété
fjalé té ndikuar nga shqipja e sgaron Nesimi??, por edhe Murati (1990: 28) pér té
folmet e Dojranit né Magedoniné Lindore. Si fjalé té shqipes e jep edhe Mejeri
(1891: 506).
3. Déshmi ndikimi té folklorit té shqgipes né zonat sllavishtfolése

Né kuadér té hulumtimeve té béra, né kété zoné té té folmeve sllave
jugore té rrethit t& Prizrenit, i kemi gjetur edhe leksemat e shqipes brenda
folklorit té kétyre té folmeve te popullata sllavishtfolése. | kemi regjistruar dy
kéngé ku hera-herés pérdoren fjalét e fondit té shqipes ose té téra vargjet jané
né shqipen, qofté dialektore, qofté standarde. Kéngén e paré e kemi regjistruar
pér zonén e Podgurit dhe pjesérisht pér zonén e Zhupés. Nga vashat e késaj
zone, kjo kéngé, i kéndohet cifteve té sapomartuara: Vishe koparanin-e, paloj,
paloj / Murat e more gjalo-j (djalo) / Ani si ta veshi-e, m’ka hije | Anifa
devojka je...

Po t’i kéndohej kjo kéngé dikujt tjetér e jo Muratit dhe Anifes, atéheré
do té ndérroheshin vetém emrat, kurse teksti i kéngés mbetet i njéjté.
Gjithashtu n€ zonén e t& folmeve sllave e kemi hasur edhe shprehjen “A kie
minte?” me kuptimin “a ke mendt€ apo ku ke mendt&”.

Kéngén e dyté e kemi shénuar né zonén e Podgurit, por nga
informatorja, na éshté théné se kjo kéngé éshté dégjuar nga ajo né ¢do pjesé té
rrethit té Pizrenit. Kété kéngé mé shumé mund ta lidhim me kéngét rituale,
ndoshta shpirtérore, pasi gé i kéndohet breshkés duke e frikésuar até se do t’ia

?1Gliga Elezovi¢, Recnik kosovsko-metohijskog dijalekta, |1, Beograd, 1935, f. 318.
?2Remzi Nesimi, Disa elemente shqipe né té folmet e magedonishtes peréndimore,
né Gjuha shqipe, 2, f. 21-31, IA, Prishtinég, 1986, f. 23-24.

mbysim prindérit nése nuk na e puth kémbén: Zhel-zhel baba zhel / Puthma
kamen / Se ta mys / Baben nanen.

Nga informatorja jemi informuar se pas kéndimit té késaj kéngeje
breshka me té vérteté e nxjerr kokén dhe i afrohet kémbés sé atij qé e kéndon
kété kéngé.

Pérfundime

Pra, veté fakti gé kjo popullaté, e cila gjuhén e komunikimit nuk e ka
shqgipen, nuk ka lidhje etnike me sllavét, na ka dhéné arsye pér njé hulumtim
mé objektiv e mé preciz, ku, ndoshta, me té drejté, té gjitha kéto leksemat
shqipe té pérshkrimit té pjeséve té trupit, veshmbathjeve e stolive dhe folklorit
i kemi gjetur me njé pérdorim té dendur né kété zoné té Prizrenit, ku gjuha e
komunikimit éshté njé dialekt sllav i padefinuar, por gé i pérafrohet té folmeve
sllave t& magedonishtes dhe té bullgarishtes. Kéto leksema, si¢ shihet né kété
punim, gjejné pérdorim nga gjenerata té€ ndryshme, si nga ato té reja dhe té
vjetra, por edhe nga kuadri i shkolluar. Prandaj, ky ndikim né fushén e
leksikut dhe i pranisé sé leksemave shqipe né kéto té folme, nga koha e lashté
e deri né ditét tona, tregon autoktoniné e shqipes, pa marré para sysh se kush
dhe me cfaré gjuhé té komunikimit e varietet gjuhe jeton né até vend.

